
Sumqayıt şəhər S.Vurğun adına Mərkəzi Kitabxananın 

əməkdaşlarının “Sumqayıtın görkəmli şəxsləri” seriyasından 

tərtib etdikləri növbəti vəsait şair, jurnalist Əli Nəcəfxanlıya həsr 

olunmuşdur. Göstəricidə Əli Nəcəfxanlının həyat və yaradıcılığı 

haqqında məlumatlar, həyat və yaradıcılığının əsas tarixləri, 

görkəmli şəxslərin onun haqqında söylədiyi fikirlər, o cümlədən 

şairin poeziyasından seçmələr öz əksini tapmışdır. 

Tərtibçidən 
 

 S.Vurğun adına Mərkəzi kitabxananın əməkdaşlarının 

tərtib etdikləri biblioqrafik göstərici şair, jurnalist Əli 

Nəcəfxanlıya həsr edilmişdir.  

 Biblioqrafiyada şairin həyat və yaradıcılığının 1969-cu 

ildən 2021-ci ilin sentyabr ayına qədər olan bir dövrü əhatə 

olunmuşdur. Biblioqrafik göstəricidə həmçinin Əli Nəcəfxanlının 

həyat və yaradıcılığının əsas tarixləri, dostlarının onun haqqında 

söylədiyi fikirlər öz əksini tapmışdır.  

 Vəsaitdə materiallar xronoloji qaydada, daxildə isə əlifba 

sırası ilə qruplaşdırılmışdır. Biblioqrafik göstərici geniş oxucu 

kütləsi üçün nəzərdə tutulmuşdur. 

“HAQQINA SAHİB DUR”... 
 

         Bir zamanlar səsi cənub bölgələrimizdən yaman gümrah gəlirdi. 

O gümrahlığında həm də qəlbinin nanə yarpağından həssas kövrəkliyi 

duyulurdu. Bir gülə, bir yarpağa, əl boyda bir çəmənə sevimli balası, 

ruhunu ərşə qaldıran sevgilisi kimi əyilirdi. 

        Əli Nəcəfxanlının o reportajlarında təbiətin bakirəliyi vardı. 

Ağacı, gülü, çiçəyi köklü-köməcli, ətri üstündə dilə gətirirdi. Onlarla 

bir doğulanlardandır Əli. Təbiətin təkcə əlvan rəngini görmürdü, onun 

damarlarında cövlan eləyən yaşıl qanı da görürdü. Sehirli cövhərini 

öyürdü. Sevdirməyi bacarırdı cənnət yurdumuzun bir bölgəsini. 

         Mövzunu dəqiqləşdirə-dəqiqləşdirə özünü də tapmağa 

başlamışdı. Təbiətə köklənmiş o hərarətli reportajları çoxları izləyirdi. 

Çoxları təqdir edirdi... 

         Nə oldu birdən?! Sözü, boyasımı qurtardı?! Damlasına bax, 

dəryasını gör. O bərəkətli boya birdən-birə tükənməzdi: o həvəs 

qəflətən qurumazdı. Nədənsə, görünür, ürəyi sındı, göyləri buludlandı. 

Qələm əhlinin dəyən yeri yaxında olur. Qəfləti qəlbə dəymədən bir də 

görərsən ilhamlı bir qələmi küsdürdün. 

         O reportajların cövlan çağında Əli bəyin şairliyindən 

xəbərsizdim. Sən demə, nəşr dilini şirinləşdirib hərarətli eləyən də 

onun şairliyiymiş. 

         Şeirləri ilə qəfləti tanışlıqdan çox duyğulandım. Şeirin bu gün 

leysan kimi yağan, göbələk kimi bitən urvatsız bir vaxtında belə 

üzüsulu şeir yazmaq, uca mətləbləri poeziyaya gətirmək, amma dövrü 

mətbuatdan, ədəbi məclislərdən bir kənara qaçmaq hər oğulun işi 

deyil. 

        Əli Nəcəfxanlı, doğurdan, poetik təmaslardan kənar dolaşır. 

Bəlkə də özünün və şeirinin təmkini, toxtaqlığı bu sərbəstlik 

ovqatından doğur; qafiyə seçimindən tutmuş sözünün orqanik şəkildə 

tamlığına qədər sənətə ciddi baxdığını ortaya qoyur. 

   Mənəvi dəyərlərin belə aşınmağa, “sürüşməyə” məruz qaldığı bir 

zamanda Əli Nəcəfxanlı bir şair kimi çox narahatdır: 

     Dünya bir buz meydanıdır, 

Adamlar-uşaq, sürüşür. 

   Sərhədləri o yan-bu yana 

 Olub oyuncaq, sürüşür. 
 

     ...Səngər-səngər, qala-qala 

           İtiririk bala-bala... 

                                      Yurd yağıda qala-qala 

    Başlardan papaq sürüşür. 
 

        Təzahür edən hər bir “sürüşmə”nin bərpası zamanında 

mümkündür; amma “başlardan papağın sürüşməsi” soyumuzun, elə 

bütünlüklə insan oğlunun mənəvi dəyər itkisidir. Və bu mənəvi 

məhrumiyyətin yurd yerlərimizin yağı tapdağı altında inlədiyi bir 

zamanda baş verməsi daha çox talesizlikdir. 

         Buna bənzər digər milli tale şeirlərində Əli sözünü kəskin deyir, 

oxucusunun təqdirini qazanır. 

        Əlinin dipdiri şeirlərindən elə duyğulanmışam ki!... Hər cəhətdən 

tamam-kamal lirik şeirlərini çox incələmək istəmədim. Bu doyulmaz 

ləzzəti poeziya pərəstişkarlarının öz ixtiyarına buraxdım. 

         Əliyə tövsiyyəm isə budur ki, vaxtı vaxtın əlindən qoparmağa 

cəsarət göstərsin. Nə qədər ki, belə yüksəklikdən ötə bilir ilhamını 

küsdürməsin. Bir zaman baxar ki, əlində-ovcunda qalan da elə 

bunlardır... 
 

Məmməd Aslan, 
 

Xalq şairi 

                         "ÖMRÜM SÖZÜM QƏDƏRDİ" 
  

Bütün  ömrünü öz sevimli peşəsinə - jurnalistkaya həsr edən 

Əli Nəcəfxanlının 60 yaşı tamam oldu. Ata tərəfi Yardımlıdan, ana 

tərəfi Laçın-Kəlbəcər bölgəsindən olan, amma Sumqayıtda doğulub 

bütün ömrü boyu oranın havasını udan, gözəl insanları ilə ünsiyyət 

quran, şeirə meyl edəndən Sumqayıt ədəbi mühiti ilə qaynayıb-

qarışan, BDU-nun jurnalistika fakültəsini bitirəndən sonra Televiziya 

və Radio Şirkətində çalışan, indi isə “Xalq qəzeti”nin xüsusi müxbiri 

kimi jurnalistika fəaliyyətini davam Əli Nəcəfxanlı artıq dörd şeir 

kitabının müəllifidir. Amma özü haçansa etiraf edib ki, onun şairlik 

iddiası yoxdu, çünki bugünki şeir meydanında hünər göstərmək zor 

işdir, sadəcə ürəyimi boşaldıram, ruhumu sakitləşdirirəm. Amma Əli 

Nəcəfxanlının şeirlərini oxuyandan, bu şeirlərdəki təmiz poeziya 

havasını duyandan sonra onun doğurdan da ŞAİR olduğunu hiss 

etdim. Nə olsun ki, Əli qaynar ədəbi mühitdə görünmür, onun şeirləri 

barədə həmkarlarım da ciddi yazılar yazmayıblar. Elə əsl ŞAİRİN də, 

ŞEİRİN də buna o qədər ehtiyacı yoxdu. Əli Nəcəfxanlının “Ürəyimi 

döyən nəfəs” adlı ilk şeirlər kitabına ön söz yazan mərhum şairimiz 

Məmməd Aslan hələ 2003-cü ildə deyirdi ki: “Şeirləri ilə qəfləti 

tanışlıqdan çox duyğulandım. Şeirin bu gün leysan kimi yağan, 

göbələk kimi bitən urvatsız bir vaxtında belə üzüsulu şeir yazmaq, uca 

mətləbləri poeziyaya gətirmək, amma dövri mətbuatdan, ədəbi 

məclislərdən bir kənara qaçmaq hər oğulun işi deyil. Əli Nəcəfxanlı, 

doğrudan, poetik təmaslardan kənar dolaşır. Bəlkə də özünün və 

şeirinin təmkini, toxtaqlığı bu sərbəstlik ovqatından doğur; qafiyə 

seçimindən tutmuş sözünün orqanik şəkildə tamlığına qədər sənətə 

ciddi baxdığını ortaya qoyur”.   

Əli Nəcəfxanlı şeirlərində müasir poeziyamızın ən önəmli 

meyarları ilə səsləşən məqamlarla, onun özünə məxsus deyim və 

duyum tərzi ilə qarşılaşırsan. Şeiri oxuyub başa çatdırandan sonra 

deyə bilirsən ki, bax, bunları ancaq Əli Nəcəfxanlı yaza bilərdi. 

                            Yerdən göyə, göydən yerə 

                            Çıxan da su, düşən də su! 

           Çəmənlərdə şehə dönən,  

                            Qayaları deşən də su! 
 

Əlinin “Su” şeiri belə başlayır və SU mövzusunda yüzlərlə şeir 

oxuduğunu bilirsən, fikirləşirsən ki, Əli su haqqında daha nə deyə 

bilər? 
 

   Durub dünya məhvərində, 

   Sirri yatır ən dərində. 

                            Yandıran da, söndürən də, 

                            Bişirən də, bişən də su! 
 

                           Hey axsa da ora-bura, 

                            Gah sucaqdı, gah da quraq. 

                          Dağ başında dönər qara, 

     Sırğa olar gülşəndə su! 
 

    Yağar, dənizlərə dolar, 

                            Həsrəti düzlərə qalar. 

                            Səhralarda ilğım olar, 

         Bu cilvəli, rəxşəndə su. 
 

       Yarımı çəkdim sınağa, 

                            Batdım bir dərya günaha. 

                            Ala gözdən al yanağa 

                            Damla-damla düşəndə su. 
 

Su haqqında bu şeirdən lazımsız sular axmır, tərtəmiz duru 

sular ötüşür, şeirin informatik gücü də, obrazlı yönümü də SU 

təsəvvürünü poeziyada reallaşdırır.”Sırğa olar gülşəndə su”, “Bu 

cilvəli, rəxşəndə su” deyimləri ancaq şair qələmindən süzülə bilər. 

Sonuncu bənddə isə Suyun sevgi çaları ilə qarşılaşırıq. 
 

  Torpağa can deyib son nəfəsdə də 

   Əyilib öpdünüz torpağı, qardaş. 

                       Babəkin qolları yaşıl ağacdı, 

                       Siz onun qırmızı yarpağı, qardaş. 

Bu misralar Əlinin “Şəhidlər” şeirindəndir. Şəhidlik 

mövzusunda yüzlərlə şeirlər yazılib, təbii ki, onların müəyyən qismi 

poezilikdən, obrazlılıqdan məhrumdur, çünki ürək ağrısını, şəhidlərə 

böyük ehtiramı poeziyanın ağrısına çevirən şeirlərin sayı o qədər də 

çox deyil.”Babəkin qolları yaşıl ağacdı, Siz onun qırmızı yarpağı, 

qardaş” bu nadir təşbehləri də Əli şeirinə gətirib. Qeyd edim ki, Əli 

Nəcəfxanlının şeirlərində təşbehlər bəzən silsilə də təşkil edir. Şeirin 

yaraşığı olan bu bədii təsvir vasitəsi onun şeirlərində boldur. Əlinin 

“Yardımlını deyirəm” şeiri, məncə bu gözəl diyar haqqında indiyə 

qədər yazılan şeirlərin ən yaxşılarındandır. Baxın: 
 

     Sıra dağlar bir-birinə söykəli- 

                          Babaların əyilməzlik heykəli. 

                          Qayaları, çiçəkləri bəy-gəlin, 

                        Yardımlını deyirəm. 
 

     Qız qalası əfsanədi, bilgidi, 

                          Şəlaləsi gözəlliyə ülgüdü, 

                          Həsədimin, heyrətimin ilkidi, 

     Yardımlını deyirəm. 
 

     Zirvəsindən aya, günə əl çatır, 

                          Özü boyda bir qədimi xalçadı,  

     Ləhcəsinin şirinliyi balcadı, 

                          Yardımlını deyirəm. 
  

Əli Nəcəfxanlı dərddən də yazır, ağrıdan da, sevincdən də, 

həyatın və təbiətin gözəlliklərindən də yazır, yaşadığı aləmin 

acılıqlarından da. Şeirlərində publisistik notlar da var, şairanə deyilən 

ifadələr (bəzən bir şeirin içində, bəzən bütöv şeirdə). Amma bütün 

bunlar ilhamlı, sözlü bir ürəyin içindən gəlir.”Şuşanı görmədim 

gözümdolusu” şeirində mətləb aydındır. O, gözümdolusu görməyibsə, 

mən heç görməmişəm. 
 

                    Şuşanı görmədim gözümdolusu  

                     Gileyə dağların maralı gəldi. 

                     Mənə yaylıq verin, başıma örtüm – 

                     Natəvan Bakıya yaralı gəldi. 
 

                     Şuşanı görmədim gözümdolusu, 

                     Mənəm innən belə boynubükülü. 

                     Ölüncə yaramın qanı dayanmaz, 

                     Üstünə qoymasam xarı bülbülü. 
 

“Laçınsız” şeirində də eyni həsrət, eyni nisgil səslənir:     
                           

Dağlara qonmuşdu, dağlarda qaldı... 

     Ürəyim çırpınan quşdu Laçınsız. 

                     Bu necə qovğadı, bu necə qaldı? 

                     Ruhum havalandı, uçdu Laçınsız. 
 

    Çapam səməndimi, çatam dağlara, 

                     İlham kəməndini atam dağlara, 

                     Sinə dağlarımı qatam dağlara, 

                     Günüm-güzəranım puçdu Laçınsız. 
  

Əli Nəcəfxanlıda təbiəti sevmək və bu sevgini şeirlərində də 

ifadə etmək elə ilk şeirlərində də ifadə etmək elə ilk şeirlərində bariz 

nəzərə çarpır. O, bir kitabının adını “Payız prospekti" qoyub. Payızı 

çox sevir və bir neçə şeiri payızdandır. 
 

Elə sürüşkəndi diklər, yoxuşlar, 

Viranə könlümü döyür yağışlar. 

   Hələ harasıdı, qabaqda qış var, 

               Yaman ağlamalı fəsildi payız. 
 

Payıza bir qədər qeyri-adi baxışdı. ”Məni yerə vurdu həsrət 

şələsi – bu payız özünə oxşamadı heç”. Eyni ovqat. 

“Mən səni sevəndə” – sevgi şeirlərini bu adda toplayıb. Sevgi 

şeirlərində də payız havası duyulur, ömrün payız fəslinin duyğularıdır 

bu sevgi şeirləri.”Baxdım gözlərinə həsrət öncəsi, Gül açdı könlümün 

kədər qönçəsi. Sənli xatirələr – qəm düşüncəsi, Götürüb gedirəm 

ayrılıqlara” və ya: “Səndən əsən küləkdi qəm, Gözlərimə gül əkdi 

qəm. Elə bil ki, mələkdi qəm, Dirildir ölü könlümü”. Bu şeirində 

DƏRDİN OBRAZI görünür. Digər şeirlərində bu obrazın ayrı-ayrı 

çalarları ilə rastlaşdıq: “Axşamdan-axşama görərdim onu. Atam 

evimizin ay işığıydı” – ata itkisi necə obrazlı ifadə edilib. “Ömür 

qəlyan, can-tənbəki, çəkdikcə eşdim, yaşadım” – ömrün yaşantıları 

uğurlu təşbehlə ifadə olunub. Əlinin ən yaxşı şeirləri sırasında “Bu 

qızın əlləri” ön sıradadır. Bu şeirdə bədii təzadlar düzümü, təşbeh və 

metafora silsiləsi göz oxşayır. 
 

                     Qəlbində bahardı, əllərində qar, 

                     Qolların qoynunda çarpaz saxlayar. 

                     Dərdimə dərmanı tapmaz, ağlayar, 

       Bu qızın əlləri buz parçasıdı. 
 

   Üşüyən əllərin təpəri olmaz, 

    İstinin soyuqdan sipəri olmaz, 

     Barmağı kəsilsə xəbəri olmaz, 

        Bu qızın əlləri buz parçasıdı. 
 

           Gəlsin əllərini bizdə isitsin, 

        Amandır, durmasın qəsdə, isitsin, 

      Qoysun ürəyimin üstə isitsin, 

                      Bu qızın əlləri buz parçasıdı. 
 

Və mən Əli Nəcəfxanlının 60 yaşına mübarək deyirəm, 

sözümü mərhum deməyə dilim gəlmədiyi Məmməd Aslanın 2003-cü 

ildə Əliyə bir tövsiyəsi ilə bitirmək istəyirəm: “Əliyə tövsiyəm budur 

ki, vaxtı vaxtın əlindən qoparmağa cəsarət göstərsin.Nə qədər ki, belə 

yüksəkdən ötə bilir, ilhamını küsdürməsin. Bir zaman baxar ki, 

əlində-ovcunda qalan da elə bunlardır”. 
 

                                                                          Vaqif Yusifli, 
 

                                                   Filologiya elmləri doktoru, 
 

                                                            Ədalət, 2017. – 4 iyul. 

           Əli Nəcəfxanlının poeziyasından seçmələr 
 

                  

                 Yaxşılıq – imandan, dindən gələn nur, 

  Yaxşılıq böyüklük deməkdir elə. 

                  Ehtiyac duyana, qayğı umana 

                  Xoş üz də, xoş söz də köməkdi elə. 
 

   *** 

         Gecikdim, hardasa mən səhv eylədim, 

Tələsdim, yolları kəsə eylədim, 

Bəlkə indən belə nəsə eylədim, 

Çatıram ömrümün yarı yaşına. 
 

 *** 

                               Oğulluq borcunu ödəyər hərə, 

                               Kimi hay-harayla, kimi də asta. 

       Biz isə borcluyuq Vətənə hələ, 

     “Hələ yaşamağa dəyər bir az da…” 
 

      *** 

        Ömrünü səpələr dağa-düzə o, 

                               Kiçik bir sevinclə qatar başını. 

       Yaxını-uzağı gəzə-gəzə o 

                               Yazar öz ömrünün reportajını… 
  

*** 

          Ey çadır sakini, çadırdan sıyrıl, 

                              Şanlı keçmişini xatırla, sıyrıl, 

      Dağlara hücum çək, zirvədə qıy vur, 

El desin laçınlar coşdu Laçınsız. 
 

*** 

Şuşanı görmədim gözümdolusu, 

       Gileyə dağların maralı gəldi. 

     Mənə yaylıq verin, başıma örtüm – 

       Natəvan Bakıya yaralı gəldi. 

*** 
   

    Mən sənin dərdinə köklənmiş taram, 

        Hönkürən Segaham, Şuram, Qataram. 

 Köksümün altında ocaq çataram, 

 Yanaram, həsrəti mat eləməkçün. 
 

*** 

     Bu yasaqlar bir keçilməz sədd deyil, 

   Uçurumlar sınaqdı, son hədd deyil, 

      Hərdən-hərdən ağrımağın bəd deyil, 

              İrəli bax, irəli bax, irəli. 
 

*** 

    Olsa da vətənin sərhədi bəlli, 

Yaddadı torpağın yarısı, yadda… 

     Qəliz məsələdi – üç-dörd əməlli: 

   Vurursan, bölürsən, üstə gəlirsən – 

     Yarısı yazılır, yarısı yadda… 
 

*** 

Beşikdən məzara əhdi pozmayan, 

        Zəfər nəğmələri oxuyandı türk! 

     Nağıl uydurmayan, yalan yazmayan, 

   Hər gün günəş kimi şaxıyandı türk! 
 

*** 

     Ətrinə bələmir tər güllər kimi, 

     Kövrəkdi uçulu könüllər kimi… 

       Sanma oxuyuram bülbüllər kimi, 

        Mənim şeirlərim – qu şeirləri! 
 

*** 

       İgidsən, canı ver torpağa peşkəş, 

  Vətən qoyulmaz ki qumara, püşkə. 

                             Uçurum dibinə helləyə, keşkə, 

   Vətənə qıyanı Vətən dağları! 
 

 

*** 

                              Misranı-misraya tikə bilmirəm, 

Qırılıb tökülən sapam bu günlər. 

                              Hayqırıb nərələr çəkə bilmirəm, 

   Mərmisi tükənən topam bu günlər. 
 

*** 

   Başımın üstündə bitdi qocalıq, 

     Həmən qanadımı ütdü qocalıq. 

       Üzümü torpağa sürtdü qocalıq, 

   Sellər gəncliyimi alıb apardı. 
 

*** 

     Qanım türk qanıdı, qarışığı yox, 

    Bircə qətrəsinə şübhən olmasın! 

Babamın ruhundan süzülüb gələn 

   Saflıqdı var-yoxum, olan-olmazım! 
 

*** 

Yavan çörəyi də yemədim asan, 

Uğurum hər dəfə gecikən oldu. 

       Tutmaq istədimmi gül yarpağından, 

    Əlimi dalayan gicitkən oldu. 
 

*** 

   Vaxtım itib, baxtım itib aranda,  

Etdiklərim dəryalarda damladı. 

“Əli” yazım bir qayanın üstünə, 

Bəlkə özgə yadigarım qalmadı. 
 

*** 

        Heç demə ki, qismət hanı, baxt hanı, 

 Ağlamağa, sızlamağa vaxt hanı? 

               Daş-kəsəkli bu yolları bax, tanı, 

             İrəli bax, irəli bax, irəli. 

               Əli Nəcəfxanlının  düşüncə karvanı 
 

                         

                        Vətən başdan da ucadı, 

                        Vətən tacdan da ucadı, 

                         vətəndaşdan da ucadı! 
 

*** 

Qəlbim dağa dönür dağları görcək, 

Dağların gül aşan çağları göyçək… 
 

*** 

Vergül-vergül yaşayırıq günləri, 

Üç nöqtəyə daşıyırıq günləri… 
 

*** 

Vətənin yarısı – mötərizədə… 

Çox qalsa, qorxuram itər izi də… 
 

*** 

Duyğu tunelidir köksümün altı – 

Ürəkli misralar işığa çıxır… 
 

*** 

Bəyazda xəfifcə qımışan dağlar 

Yaşılda qəhqəhə çəkəcək yenə… 
 

*** 

Həyatdan şütüyüb keçir, 

Şəkillərdə qalır zaman… 
 

*** 

Əzrayılı aldatmışam, 

   Ölümümü adlatmışam… 
 

*** 

Vəfa vəzifəmdi səni sevməyim, 

Ölən günə kimi istefası yox!... 
 

*** 

Özünü çox üzmə, şəkilçi qardaş, 

   Sən çəkə bilməzsən mən çəkənləri… 

*** 

Adımız vətənin borc kitabında, 

    Bir ömür can qoysaq, yenə ödənməz… 
 

*** 

Qulun pulu olmaz, pulun qulu olar. 
 

*** 

Uzun sözün qısası: almalıyıq qisası! 
 

*** 

Nazlı yardan səda gəldi, 

Duyğularım dada gəldi. 
 

*** 

Atla yoldaş ol, itlə yaldaş olma… 
 

*** 

Bəsdir yedin qrantı, 

Bağlayıram krantı! 
 

*** 

Söz eşitmək  üçün qulaq yox, tərbiyə lazımdır. 
 

*** 

Gözlərin silahındır: üzə tuşlanır, amma ürəyin 

başından vurur… 
 

*** 

Tərk etdiyimiz kəndlərdə təkcə ağaclar böyüyüb – 

o da yolumuza boylanmaqdan. 
 

*** 

Qarabağ mötərizəyə salınıb. Çıxardılmalı! 

 

 

 

 

 

 



Biblioqrafiya 

 

 16 

Əli Nəcəfxanlının həyat və yaradıcılığının əsas 

tarixləri 
 

1957, 2 iyun              Sumqayıt şəhərində anadan omuşdur.  
 

1975 – 1977               Hərbi xidmətdə olmuşdur. 
 

1978 – 1984               BDU-nun jurnalistika fakultəsində qiyabi  

                                   təhsil almışdır. 
 

1979 – 1985               “Kimyaçı” qəzetində baş müxbir kimi işə 

                                    başlamışdır. 
 

1981                            Azərbaycan Jurnalistlər Birliyinin üzvü se- 

 çilmişdir.  
    

1985 – 1988                Fərdi jurnalistika fəaliyyəti ilə məşğul ol- 

                                    muşdur. 
 

1989- 2006                Azərbaycan Dövlət Televiziya və Radio  

                      Verlişləri Şirkətində müxbir, redaktor, böyük

 redaktor vəzifələrində çalışmışdır. 
 

1991                          “Uğur olsun” (Publisistika) kitabı çapdan 

                                   çıxmışdır. 
 

2003                          Azərbaycan Yazıçılar Birliyinin üzvüdür. 
 

2003                          “Ürəyimi döyən həvəs” kitabı “Adiloğlu” 

                                  nəşriyyatı tərəfindən çap edilmişdir. 
 

2006                         “Xalq qəzeti”nin xüsusi müxbiri vəzifəsində 

                                  çalışır. 
  

2010                         “Payız prospekti” şeirlər kitabı “Dərələyəz-M” 

                                  çapdan çıxmışdır. 
 

2015 “Ürəyimdir yazanım” publisistik məqalələr  

                                  kitabı “Azəri” nəşriyyatında çapdan çıxıb. 
 

2017                           “Söz yerə düşməsin” şeirlər kitabı “Qanun”  

                                   nəşriyyatı tərəfindən çap edilmişdir. 
 

2019                          “Əməkdar jurnalist” adına layiq görülmüşdür.                      

Dostların dedikləri 

    Dostlar da belə dedi... 
 

Əli Nəcəfxanlı dərindən nəfəs almağa çətinlik çəkməyən 

şairlərdəndir.Özü-özünə hesabat verən, yazdığı hər misraya, altında 

qoyduğu imzaya görə məsuliyyət daşıyan qələm adamıdır. Onun 

vətəndaş mövqeyini, hirsini, acığını, sevgisini, çəkdiyi əzabları, 

keçirdiyi hissləri hər şeirində duymaq olur. 
 

                       Sabir Rüstəmxanlı, 

Xalq şairi 
 

Əli Nəcəfxanlı şair-jurnalistdir. Onun şeirləri öz poetikliyi ilə, 

dilinin sadəliyi və rəvanlığı ilə başqalarından seçilir. Əlinin 

yazılarında şeir üçün seçilən obyektin poetik detallarla və yüksək 

bədiiliklə ifadəsi bizi sevindirir. O, predmetsizlikdən qaçır və buna 

görə də dediyi poetik fikir, yaratdığı obraz uzun müddət yadda qalır.  
 

             Əşrəf Veysəlli,                                                                                          

Şair 

Əlinin şeirlərində diqqəti cəlb  edən əsas xüsusiyyətlər 

səmimilik, obrazlılıq, yeni fikir demək bacarığıdır. O, adi bir əşyanı 

mənalandırmağı bacarır. Dağları marala, ağacları maral buynuzuna, 

payızı təbiətin sarı siminə, yarpaqları mizraba bənzətmək onun son 

axtarışlarının məhsuludur. 
 

Tofiq Mahmud, 

Şair 
 

Əli Nəcəfxanlının keçmişə nisgillə, gələcəyə ümidlə boylanan 

poeziyası əsrlərlə yol gedən yorğun bir millətin yaddaşını çözələyən, 

öləziyən ümidlərini göyərdən bir poeziyadır. 

Əli Nəcəfxanlının şeirlərində ritm, çarpaz qafiyələr, dilin 

rəvanlığı, yığcamlıq, poetik nəfəs genişliyini gördüm. Mən Əli 

Nəcəfxanlının şeirlərində həm də onun xarakterinin gördüm.”Şeir 

nədir” və “nə üçün yazıram” sualına cavabı ilə tanış oldum. 
 

Bahadır Şəfi, 

Jurnalist 

                          Əli Nəcəfxanlının əsərləri 

Kitabları 

2003 
 

  1.  Ürəyimi döyən həvəs / Ə. Nəcəfxanlı; red. İ. İlyaslı. – Bakı: 

Adiloğlu, 2003. – 74 s. 

  “Ürəyimi döyən həvəs” şair Əli Nəcəfxanlının ilk şeirlər kitabıdır. 

Bu kitabda onun ədəbi yaradıcılığa başladığı vaxtdan 2003-cü ilə 

qədər qələmə aldığı şeirlərdən seçmələr daxil edilib. 

  Kitabın içindəkilər: “Haqqına sahib dur”...( Məmməd Aslan); 

İrəli bax; Gələr; Köhnə ağrılar; Payız; Lövhə; Sənsizlik; Bu sevgi; 

Gün hardan doğmuşdu; Qoşma; Mən sənin dərdinə köklənmiş 

taram; Təsəlli; Külək; Yol getdim iynə yarım; “Ölümümdən 

qayıtmışam”; Əlimi kəs; O mənəm; Oynaya bilmirəm; Bir gözü 

əyridir bu tərəzinin; Sürüşür; Şəhidlər; Şuşanı görmədim 

gözümdolusu; Laçınsız; Qaçqın; “Laçın dəhlizi”ndə kababxanalar; 

Su; Yuxu; Yatan deyiləm; Dərdimənd; Qarsız qış; Dəniz kimi; 

Vaxtı güldürən adam; Oruc tutan birisi; Jurnalist; Məmməd Aslana 

məktub; Yardımlını deyirəm; Ağsu; On beş yaşın həsrəti; Təzədən 

dünyaya gələn uşaqlar; Son məktub; Div yuxusu; Qocalmışam; 

Qoca; Tərli şüşələr; Oğlum; Günay; Ömrün yarı yaşı.  
 

2010 
 

    2.   Payız prospekti / Ə. Nəcəfxanlı; red. İ. İlyaslı. – Bakı: Dərələyəz 

M, 2010. – 128 s. 

  “Payız prospekti” şair Əli Nəcəfxanlının “Uğur olsun”, 

“Qarabağ”, “Ürəyimi döyən həvəs” adlı kitablarından sonra 

oxucularla növbəti görüşüdür. Kitabda şairin son dövrlərdə qələmə 

aldığı şeirlərinin bir hissəsi daxil edilib. 

  Kitabın içindəkilər: Dolaşdım dağı-aranı: Vətən; Nə istəyir; 

Həmən-həməndi; Dünya üzümə baxmadı; Əlimi kəs; Şəhidlər; 

Dünyadı; Ayaqlar altında; Yuxarıdan allah baxır; Şuşanı görmədim 



                                                  Əli Nəcəfxanlı 

 

19 

 

gözümdolusu; Qaçqın; Millətim başmaqçı deyil; Şikayət; Ürəyi 

gedən vətən; Minaaxtaran; Didərgin; Bir gözü əyridi bu tərəzinin; 

Məmməd Aslana məktub; Sən - kədər ovçusu, həsrət qənimi, 

Meyxanə küncü, Bir evin min dərdi; Mağmun; Ömrüm sözüm 

qədərdi: Mənim şeirim; Vəssalam; Gecələr; Aldanış; Söz; Sirr; 

Ömrü havaya üfürdüm; Saat; Həftə; Nəbzim sözümdə vurur; Yaxşı 

ki; Zalım dostlar; Payız prospekti; Ömür bu imiş; Adamlara; 

Ömrümüzün yük qatarı; Lövhə; Qızım; Tərli şüşələr; Atam; 

Ömrün yarı yaşı; Qışın soyuğu; Gözümdə gözlük; Yatan deyiləm; 

Tərsinə oxuyun alın yazımı; Papiros; Köhnə ağrılar; Olarmı heç; 

Payız; Lövhə; Sürüşür; Bu payız; Oynaya bilmirəm; Yol getdim 

iynə yarım; Xallı lalələr; Qocalmışam; Su; Mən səni sevəndə: İlk 

sevgi; Həsrət nəğməsi; Etiraf; Bu gül filankəsə çatır; Bu qızın əlləri; 

Göyə dartınan qız; Təcnis; Belə gözəlliyə gözüm xam idi; 

Köksümü; Getsən; Qalsan; Ayrılıqlara; Sənsizlik; Bu sevgi; “Mən 

sənin dərdinə köklənmiş taram”; Könlümü; Ayrılığı kim saldısa; 

Sağ ol ki; Gül balam - Bülbül balam: Yaşayır; Günayın dedikləri; 

Maşın; Yağmur; Pilot; Vaxt tapanda; Şəkil; Sual-cavab; Dostların 

deikləri: Tənqidçi sözü; Yaddaşımın “gömrük xidmətində”; 

Gecikdirilən yazı; Keçmişə nisgillə, gələcəyə ümidlə; Boylanan 

poeziya.  
 

2015 
 

    3.   Ürəyimdir yazanım / Ə. Nəcəfxanlı; red. N. Əhmədli. – 

Sumqayıt: Azəri, 2015. – 208 s. 

  Əli Nəcəfxanlı “Ürəyimdir yazanım” kitabında müxtəlif illərdə 

qələmə aldığı publisistik yazılarını ipə-sapa düzüb. 

  Kitabın içindəkilər: Müəllifi mənəm, sahibi-sizlər; Jurnalist; 

Vətənimiz – canımız və tənimiz: Olsa da vətənin sərhədi bəlli;  

Yataq otağının qapısı açıq; Yardımlı-sıldırımlı; “Sumqayıtda suda 

balıq kimiyəm...”; Sumqayıtın İçərişəhəri...Corat; Lənkəran-mayak  

şəhər; “Astara” asan yol deməkdir; Lerik açıq təbiət muzeyidir; 

Masallı-nağıl misallı; Cəlilabadım, arzum-muradım; Muğanın 

yüksələn şəhəri- Biləsuvar; Məqamında deməsək: Sumqayıt 

hadisələri- erməni təxribatının tərkib hissəsi; Bəlkə imza yazaq, 

savadımızı artıraq; Həqiqət ayaqqabılarını geyinməmiş; Əttökənlik 

sindromu; Mahnı mətnləri, yoxsa mənasız söz yığını?; Tanımayan 

tanısın: Ağsaqqal kişinin ağsaqqal oğlu; Çörək halallığı; Qələbə 

tənliyinin uğurlu həlli; Oxuyur Zakir Əliyev; Dağlar vüqarlanır sən 

oxuyanda; Foto Məqsəd Quliyevindir; Sərraf gözüm görən kimi 

tanıdı...: “O Məmməddi-çeşmə kimi çağlayır...”; Qış gününün isti 

xatirələri; Şair alov kimi, atəş kimidir; Ümmanlar eşqilə coşub-

daşaram; Yurd həsrətindən qaynaqlanan vüsal ümidli poeziya; 

“Canavar ağzından çıxan ov kimi...”; Mənim tanıdığım İbrahim 

İlyaslı; Yağışa düşən qərib; Onu görməyəndə darıxırıq; İki İlqardan 

biri; Nurlu Nurəddin; Həzinin həzin şeirləri; Musiqili gül çələngi; 

Bir də o yerlərə qayıda bilsək...; Ağ gəmi; “Bir şair yaşayır 

ürəyimizdə”. 
 

2017 
 

    4.   Söz yerə düşməsin /Ə. Nəcəfxanlı. – Bakı: Qanun , 2017. – 120 s. 

 “ Söz yerə düşməsin” Əli Nəcəfxanlının sayca 5-ci kitabıdır. 

Altmış yaşın zirvəsində işıq üzünə çıxardığı bu kitabında tanınan 

şair-publisistin son illərdə qələmə aldığı şeirləri və ona həsr olunan 

poetik nümunələrin bir qismi toplanıb. 

  Kitabın içindəkilər: Sabir Rüstəmxanlı.Şeirlərini sevgiylə yazan 

şair; Dünya ögey anamdı: Tanımaq istəsən; Mənim şeirlərim; 

Hesab dərsi; Vətən dağları; Gün kimi şaxıyan türk; Şaham, a 

qardaş; Mərmisi tükənən top; Apardı; Möcüzə ummuram altmış 

yaşımdan; Dağlar yaman tutub məni; Payız; Ov; Qaçqın; Atılmış 

kənd; Şuşanı görmədim gözümdolusu; Yaxalanaraq; Bu payız;  

Qismət; Şair təbim bu dağlarda kef eylər; Oynaya bilmirəm; 

Bayramdı; Gizlənpaç; Qar; Su; Qışın soyuğu; Qarla başlanan il;  

Ömrümüzün yük qatarı; Ana itkisi; Tapşırıq; Çörəkdaşıyan; 

Zirvələri aşan kişi; Sevgi varsa…: Qız göyə dartınır; Yetər, 

qayıdıram; Qədər; Gecələri sevməyən qız; Həsrət zəngini; Xəbərim 

olmayıb; Başdan başlayaq; Yaşayaq oxşaya-oxşaya dərdi; Təbrik; 

Məhəbbət; Küçənizdə; Beləsi öldürə təki adamı; Qayıt; Sənsizlik; 

Üzümə bağlanan qapı; Məni bu sevdaya çəkmə təzədən; Özgə 

pasportu; Məndən uzaq düşdün; Fəsillərim; Çətir; Təcnis; 

Nəğmələr: Şirin xəyal; Sevgi andı; Dərdimi qıymaram; Sevirəm 

səni; Örtülü bazar – dostluğu pozar: Elçilik; İnanmıram bu 

xəbərə; Obadan son məktub; Can verən fil; Əlimi kəs; Adam 

arasında; Zalım dostlar; Ayrılığı kim saldısa; İt boyda pişik, pişik 

boyda it; Bəzi kişilər; Deyiləm; Kefkomlar; Qısqanclıq; Yalan; 

Dördlüklər; Deyimlər; Dostlar da belə dedi; Yaman oxşayırıq bir-

birimizə; Qoymur; Salam payız; O gözəl; Daha dözmür ürəyim; 

Güləbird dərdi. 

Dövri mətbuatda və məcmuələrdə dərc edilmiş 

əsərləri 
 

1969 

 

    5. Bulaq əfsanəsi: hekayə / Ə. Nəcəfxanlı (Əliyev) // Sosialist 

Sumqayıtı. – 1969. – 15 noyabr. – S.4. 

    6. Vəfalı bənövşə: hekayə / Ə. Nəcəfxanlı (Əliyev) // Sosialist 

Sumqayıtı. – 1969. – 29 noyabr. – S.4. 
 

1976 
 

    7. Ocaq yeri: şeir / Ə. Nəcəfxanlı (Əliyev) // Sosialist Sumqayıtı. – 

1976. – 29 may. – S.4. 

    8. Vurğunun: şeir / Ə. Nəcəfxanlı (Əliyev) // Sosialist Sumqayıtı. 

– 1976. – 19 avqust. – S.4. 
 

1978 
 

    9. Yenə: şeir / Ə. Nəcəfxanlı (Əliyev) // Sosialist Sumqayıtı. – 

1978. – 14 oktyabr. – S.4. 
    

1979 
 

  10. Bu dörd ildə: şeir / Ə. Nəcəfxanlı (Əliyev) // Sosialist 

Sumqayıtı. – 1979. – 3 mart. – S.2. 

  11. Göyərçinin heykəli; Bənna; Payız: şeirlər / Ə. Nəcəfxanlı  

(Əliyev)  // Sosialist Sumqayıtı. – 1979. – 20 oktyabr. – S.4. 

  12. Toy axşamı: şeir / Ə. Nəcəfxanlı (Əliyev) // Sosialist Sumqayıtı. 

– 1979. – 13 yanvar. – S.3. 
 

1980 
 

  13. Dözmək çətindir: şeir / Ə. Nəcəfxanlı (Əliyev) // Sosialist 

Sumqayıtı. – 1980. – 26 yanvar. – S.4. 
 

1981 
 

  14. Qırx bahar ötüşüb: şeir / Ə. Nəcəfxanlı // Sosialist  Sumqayıtı. 

– 1981. – 4 iyul. – S. 3. 

  15. Məndən uzaq düşdün; Qoca: şeirlər / Ə. Nəcəfxanlı // Sosialist 

